
	1. Էկոնոմիկայի նախարարություն

	24.10.2020թ.

	
	№ 01/14627

	Նախգծի 2-րդ կետի 1-ին ենթակետով առաջարկվում է ՀՀ էկոնոմիկայի նախարարին՝ սույն որոշումն ուժի մեջ մտնելուց հետո երեքամսյա ժամկետում հաշվառել արդյունաբերական կազմակերպություններում առկա քիմիական նյութերը և խառնուրդները, որոնք գտնվում են շրջանառության մեջ կամ նախատեսվում է շրջանառության մեջ դնել Եվրասիական տնտեսական միության մաքսային տարածքում։
Արդյունաբերական կազմակերպություններում առկա, ինչպես նաև նախատեսվող քիմիական նյութերի և խառնուրդների հաշվառումը, ըստ էության, արդեն իսկ նշանակում է այդ նյութերի ռեեստրի վարում, որն իրատեսական չէ, հաշվի առնելով այն հանգամանքը, որ վերը նշված գործողություններն իրականացնելու համար անհրաժեշտ են համապատասխան իրավական կարգավորումներ և բավականին մեծ ռեսուրս, որի համար ՀՀ էկոնոմիկայի նախարարությունը (հանդիսանալով արդյունաբերական քաղականություն մշակող և իրականացնող մարմին) նման լիազորություններ չունի։
Հաշվի առնելով վերոգրյալը՝ առաջարկում ենք Նախագծի 2-րդ կետի 1-ին ենթակետը շարադրել հետևյալ խմբագրությամբ․
«2) Հայաստանի Հանրապետության էկոնոմիկայի նախարարին՝ սույն որոշումն ուժի մեջ մտնելուց հետո երեքամսյա ժամկետում Հայաստանի Հանրապետության շրջակա միջավայրի նախարարություն տրամադրել տեղեկատվություն Հայաստանի Հանրապետության արդյունաբերական կազմակերպությունների կողմից օգտագործվող և շրջանառվող՝ հաշվառման ենթակա քիմիական նյութերի և խառնուրդների մասին։»: 
Գտնում ենք, որ ՀՀ էկոնոմիկայի նախարարության կողմից նշված տեղեկատվության տրամադրումը կհանդիսանա որպես նախնական բազա և ուղենիշ՝ ստեղծվող ռեեստրի հետագա աշխատանքների կազմակերպման և վարման համար։     
	Ընդունվել է։
Նախագծի 2-րդ կետի 1-ին ենթակետը խմբագրվել է:

	2. Ֆինանսների նախարարություն

	22.10.2020թ.

	
	№ 01/11-1/15929

		ՀՀ ֆինանսների նախարարությունն ուսումնասիրել է «Հայաստանի Հանրապետությունում քիմիական նյութերի և խառնուրդների ռեեստր ձևավորող և վարող իրավասու մարմին ճանաչելու մասին»  Հայաստանի Հանրապետության կառավարության որոշման նախագիծը (այսուհետ՝ Նախագիծ) և հայտնում է, որ դիտողություններ չունի:
Միաժամանակ, հաշվի առնելով, որ 2017 թվականի մարտի 3-ի «Քիմիական արտադրանքի անվտանգության մասին» Եվրասիական տնտեսական միության տեխնիկական կանոնակարգի վերաբերյալ» N 19 որոշման 2-րդ կետով որոշվել էր Եվրասիական տնտեսական միության անդամ պետությունների կառավարությունների հետ համատեղ մշակել և հաստատել Եվրասիական տնտեսական միության քիմիական նյութերի և խառնուրդների ռեեստրի ձևավորման և վարման կարգը և նոր քիմիական նյութերի նոտիֆիկացման կարգը՝ ապահովելով դրանց ուժի մեջ մտնելը մինչև 2018 թվականի դեկտեմբերի 1-ը, առաջարկում ենք Նախագծի հիմնավորման մեջ նշել վերոնշյալ կետին համապատասխան՝ Եվրասիական տնտեսական միության քիմիական նյութերի և խառնուրդների ռեեստրի ձեւավորման և վարման կարգի մշակված և հաստատված լինելու փաստը:
	





Ընդունվել է:
 Նախագծի հիմնավորման մեջ համապատասխան պարզաբանում է տրվել:

	3. Պետական եկամուտների կոմիտե

	21.10.2020թ.

	
	№ 01/7-1/67138

	«Հայաստանի Հանրապետությունում քիմիական նյութերի և խառնուրդների ռեեստր ձևավորող և վարող իրավասու մարմին ճանաչելու մասին» ՀՀ կառավարության որոշման նախագծի 2-րդ կետի 2-րդ ենթակետով նախատեսված տեղեկատվության տրամադրման համար առաջարկվում է նշել «քիմիական նյութեր և խառնուրդներ» ապրանքների ԵԱՏՄ ԱՏԳ ԱԱ հստակ ծածկագրերը, ինչպես նաև տեղեկատվության ձևաչափը։
	Ընդունվել է:
«Քիմիական նյութեր և խառնուրդներ» ապրանքների ԵԱՏՄ ԱՏԳ ԱԱ ծածկագրերը, ինչպես նաև տեղեկատվության ձևաչափը կտրամադրվեն աշխատանքային կարգով:

	4. Արտակարգ իրավիճակների
նախարարություն

	20.10.2020թ.

	
	№ 01/01.1/6431

	Արտակարգ իրավիճակների նախարարությունը «Հայաստանի Հանրապետությունում քիմիական նյութերի և խառնուրդների ռեեստր ձևավորող և վարող իրավասու մարմին ճանաչելու մասին» Կառավարության որոշման նախագծի վերաբերյալ դիտողություններ և առաջարկություններ չունի։ 
	

	5. Առողջապահության
նախարարություն

	29.10.2020թ.

	
	№ ԱԹ/04/24890

	Ի պատասխան Ձեր 2020 թվականի հոկտեմբերի 15-ի թիվ 1/09.1/11563-2020 գրության՝ «Հայաստանի Հանրապետությունում քիմիական նյութերի և խառնուրդների ռեեստր ձևավորող և վարող իրավասու մարմին ճանաչելու մասին» Կառավարության որոշման նախագծի վերաբերյալ, հայտնում եմ, որ վերջինիս առնչությամբ դիտողություններ և առաջարկություններ չկան:
	

	6. Արդարադատության նախարարություն

	27.11.2020թ.

	
	№ 01/27.0.01/26188

	1. «Հայաստանի Հանրապետության քիմիական նյութերի և խառնուրդների ռեեստր ձևավորող և վարող իրավասու մարմին ճանաչելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է Հայաստանի Հանրապետությունում քիմիական նյութերի և խառնուրդների ռեեստր ձևավորող և վարող իրավասու մարմին ճանաչել Հայաստանի հանրապետության շրջակա միջավայրի նախարարությանը: Նախագծի նախաբանում, որպես ենթաօրենսդրական նորմատիվ իրավական ակտի լիազորող նորմ հղում է կատարված  «Կառավարության կառուցվածքի և գործունեության մասին» օրենքի հավելվածի 6-րդ կետին, մինչդեռ հիշյալ կետով Հայաստանի Հանրապետության շրջակա միջավայրի նախարարությանը՝Հայաստանի Հանրապետությունում քիմիական նյութերի և խառնուրդների ռեեստր ձևավորող և վարող իրավասու մարմին ճանաչելու լիազորություն տրված չէ: 
		Հաշվի առնելով վերոգրյալը, գտնում ենք, որ Նախագծի նախաբանում անհրաժեշտ է հղում կատարել այն իրավական ակտին, որը հիմք է հանդիսանում Նախագծի ընդուման համար՝ ելնելով ՀՀ սահմանադրության 6-րդ հոդվածի պահանջներից: 
	Չի ընդունվել:
«Կառավարության կառուցվածքի և գործունեության մասին» օրենքի հավելվածի 6-րդ կետով շրջակա միջավայրի նախարարությանը վերապահված է Հայաստանի Հանրապետության տարածքում արտադրվող և օգտագործվող վտանգավոր քիմիական նյութերի ու թափոնների էկոլոգիապես անվտանգ կառավարման պայմանների ապահովումը, ինչն իր մեջ ներառում է  քիմիական նյութերին առնչվող Հայաստանի Հանրապետության կողմից վավերացված միջազգային կոնվենցիաներով ստանձնած պարտավորությունների կատարումը, այդ թվում՝ ներմուծման և օգտագործման համար արգելված քիմիական նյութերի ցանկերի սահմանումը, քիմիական նյութերի դասակարգումը, դրանց վտանգավոր հատկությունների վերաբերյալ տեղեկատվական բազայի (ռեեստրի) ստեղծումը և վարումը, քիմիական նյութերի ներմուծման և արտահանման լիցենզիաների տրամադրումը։

	2. Նախագծի 2-րդ կետի 2-րդ ենթակետում անհրաժեշտ է հստակեցնել, թե Հայաստանի Հանրապետություն ներմուծված և Հայաստանի Հանրապետությունից արտահանված քիմիական նյութերի և խառնուրդների վերաբերյալ ինչ տեղեկատվության մասին է խոսքը:
	Չի ընդունվել։
Խոսքը գնում է քիմիական նյութերի և խառնուրդների տեսակների և քանակների մասին։


	3. Նախագծի 2-րդ կետի 3-րդ ենթակետում անհրաժեշտ է հստակ նշել, թե Հայաստանի Հանրապետության շրջակա միջավայրի նախարարը ումից է հայցելու քիմիական նյութերի վերաբերյալ Հայաստանի Հանրապետության կողմից վավերացված կոնվենցիաների իրականացմանն ուղղված ֆինանսական մեխանիզմների միջոցով տեխնիկական և ֆինանսական աջակցությունը:
Ի լրումն վերոգրյալի գտնում ենք, որ Նախագծի 2-րդ կետի 3-րդ ենթակետում անհրաժեշտ է հստակեցնել նաև, թե ինչ եղանակով է իրականացվելու նույն ենթակետում նշված տեխնիկական և ֆինանսական աջակցությունը:

	Չի ընդունվել։
Անցումային տնտեսությամբ երկրները կարող են ստանալ տեխնիկական և ֆինանսական աջակցություն, ինչն ամրագրված է քիմիական նյութերին վերաբերող կոնվենցիաների համապատասխան հոդվածներում՝ «Կայուն օրգանական աղտոտիչների մասին» Ստոկհոլմի և «Սնդիկի վերաբերյալ» Մինամատայի կոնվենցիայի 13-րդ հոդվածում (ֆինանսական աջակցության մասով), «Միջազգային առևտրում առանձին վտանգավոր քիմիական նյութերի և պեստիցիդների վերաբերյալ նախնական հիմնավորված համաձայնության ընթացակարգի մասին» Ռոտերդամի կոնվենցիայի 16-րդ հոդվածում (տեխնիկական աջակցության մասով)։ Գլոբալ էկոլոգիական հիմնադրամը (ԳԷՀ) հանդիսանում է որպես ֆինանսավորման մեխանիզմի գործառույթ իրականացնող հիմնական կառույց և շրջակա միջավայրի նախարարը, հանդիսանալով Հայաստանի Հանրապետությունում ԳԷՀ-ի քաղաքական և գործառնական համակարգող, կարող է դիմել ԳԷՀ-ին վերոնշյալ աջակցությունն ստանալու նպատակով։
Տեխնիկական և ֆինանսական աջակցությունը նախատեսվում է ստանալ քիմիական նյութերի և խառնուրդների ռեեստրի (տեղեկատվական բազայի) ձևավորման համար, ինչը ենթադրում է տվյալ քիմիական նյութի վերաբերյալ տեղեկատվությունը, ինչպես նաև տեխնիկական հագեցվածությունը։



